
İşğaldan azad edilmiş rayonların geoloji 
xəritələri təftiş edilib, mövcud mineral xammal 
ehtiyatlarının balansı yenidən qiymətləndirilib

AZƏRTAC-ın məlumatına görə, 
iclasda qeyd olunub ki, bu günədək 
işğaldan azad edilmiş rayonların 
geoloji xəritələri təftiş edilib, fond 
məlumatlarına əsasən mövcud olmuş 
mineral xammal ehtiyatlarının balansı 
yenidən qiymətləndirilib. Bu rayonlarda 
mövcud olmuş 167 yatağın kadastr işləri 
icra edilib, işğal dövründə talan edilmiş 
52 yatağın təftişi və monitorinqi və 
dəymiş ziyanın ilkin qiymətləndirilməsi 
aparılıb. Yeraltı su mənbələrinin 
öyrənilməsi istiqamətində Ağdam 
rayonunda 523, Füzuli rayonunda 68 
quyu təftiş edilib. İşğaldan azad edilmiş 
ərazilərdə iqtisadiyyatın layihələndirmə 
və planlaşdırma ehtiyaclarının təmin 
olunması üçün bu rayonlarda yerli 
tikinti və inşaat materialları ehtiyatları 
qiymətləndirilib, bərpa-quruculuq 

işlərində istifadə üçün təklif edilib. 
İşğaldan azad edilmiş ərazilərdə 

meşəsalma tədbirlərini nəzərdə 
tutan “2022-2026-cı illər üzrə Meşə 
Fondunun Bərpası Proqramı” hazırlanıb. 
Proqram çərçivəsində Qarabağ və 
Şərqi Zəngəzur iqtisadi rayonlarının 
ərazisində 30 min hektara yaxın 
meşə fondu sahəsində meşəbərpa 
tədbirlərinin icrası nəzərdə tutulur. 
Bu ilin əvvəlindən Zəngilan, Qubadlı, 
Füzuli, Ağdam, Cəbrayıl, Şuşa, 
Kəlbəcər, Laçın, Xocavənd rayonlarının 
ərazilərində ümumilkdə 20 minə qədər 
ağac tingi əkilib, eləcə də 2 tona yaxın 
Palıd və Şərq çinarı toxumları səpilib. 
Meşəsalma ilə bağlı planlaşdırılan 
ərazilərin minalardan təmizlənməsindən 
sonra genişmiqyaslı meşə əkini 
tədbirləri həyata keçiriləcək.

Eyni zamanda, hidrometeoroloji 
fəaliyyətin bərpası sahəsində görülən 
işlər barədə qrup üzvlərinə məlumat 
verilib. İşğaldan azad edilmiş 
ərazilərdə 2025-ci ilədək 11 hidroloji, 
8 meteoroloji, 1 radiometeoroloji 
(radar), 4 radioekoloji, 2 hava keyfiyyəti 
üzrə kompleks avtomatik ölçmə 
stansiyaları və 1 aerozond stansiyasının 
quraşdırılması nəzərdə tutulub. Şuşa, 
Kəlbəcər, Ağdam, Zəngilan və Füzuli 
rayonlarında 5 meteoroloji stansiyanın 
quraşdırılması ilə bağlı tədbirlər görülür. 
Su ehtiyatlarının qiymətləndirilməsi 
məqsədilə 2022-ci ilin aprel ayınadək 
10 çay üzərində 11 hidroloji avtomat 
stansiyanın qurulması işləri başa 
çatdırılacaqdır. 

Görüşdə, həmçinin “Azərsky” 
peyk təsvirlərindən istifadə edilməklə 
işğaldan azad edilmiş ərazilərdə 
aparılmış monitorinqlər, o cümlədən 
kənd təsərrüfatı sahəsində payız əkinləri 
üçün şumlanmış ərazilər, bu ərazilərin 
rayonlar üzrə statistikası üzrə görülmüş 
işlər haqqında qrup üzvlərinə məlumat 
verilib. 

Qrup fəaliyyətini İdarələrarası 
Mərkəzin digər işçi qrupları ilə sıx əlaqə 
və məlumat mübadiləsi formatında 
həyata keçirir.

Azərbaycan Respublikası Baş 
Prokurorluğunun kollegiya iclası keçirilib

D ekabrın 15-də Baş prokuror Kamran Əliyevin rəhbərliyi ilə 
prokurorluğun fəaliyyət istiqamətləri üzrə görülən işlər, qarşıda 
duran vəzifələr və digər məsələlərə həsr olunmuş kollegiya iclası 
keçirilib. 

Baş Prokurorluğun mətbuat 
xidmətindən AZƏRTAC-a bildiriblər ki, 
iclas iştirakçıları əvvəlcə Baş Proku-
rorluğun binasının foyesində xalqımı-
zın ümummilli lideri, müasir müstəqil 
Azərbaycan dövlətinin memarı və 
qurucusu, ölkəmizdə məhkəmə-hüquq is-
lahatlarının banisi Heydər Əliyevin büstü 
önünə əklil və gül dəstələri qoyublar.

Kollegiya iclasında çıxış edən Baş 
prokuror Azərbaycan Respublikasının 
Prezidenti, Müzəffər Ali Baş Komandan 
İlham Əliyevin rəhbərliyi ilə rəşadətli 
Ordumuzun işğal altındakı torpaqları-
mızın azad edilməsi uğrunda ötən ilin 
sentyabrından başlayaraq apardığı haqq 
mübarizəsində qazandığı möhtəşəm 
Qələbə sayəsində uzun illər ərzində 
davam edən münaqişəyə son qoyaraq, 
ölkəmizin regional liderliyini birmənalı 
təsbit etməklə yeni geosiyasi reallıqlar 
yaratdığını vurğulayıb. 

Həmçinin Azərbaycan Respublikası-
nın Prezidenti İlham Əliyevin rəhbərliyi 
ilə işğaldan azad olunmuş ərazilərimizdə 
bərpa və yenidənqurma prosesləri 
ilə əlaqədar çoxsaylı infrastruktur 
layihələrinin həyata keçirildiyi, şəhidlik 
zirvəsinə ucalan qəhrəman Vətən oğulla-
rının ailələri, döyüşlər zamanı yaralanan 
qazilər, eləcə də müharibə iştirakçılarının 
Prezident, müzəffər Ali Baş Komandan 
İlham Əliyevin və Birinci vitse-prezident 
Mehriban xanım Əliyevanın daim diqqət 
və qayğısı ilə əhatə olunduğu diqqətə 

çatdırılıb.
Kollegiya iclasında ölkəmizdə pan-

demiyaya qarşı mübarizə sahəsində 
dövlət başçısı və Birinci vitse-prezident 
Mehriban xanım Əliyevanın rəhbərliyi ilə 
görülən tədbirlərin əhəmiyyəti vurğulan-
maqla son günlərdə ölkədə sağalanların 
sayının artması ilə yanaşı vaksinasiyanın 
uğurla aparılması nəticəsində əhalimizin 
çox hissəsinin peyvənd olunduğu bildiri-
lib, COVID-19 infeksiyasının Azərbaycan 
Respublikası ərazisində yaratdığı 
təhlükələrin qarşısının alınması ilə bağlı 
prokurorluq orqanları tərəfindən həyata 
keçirilən cinayət təqibi və digər tədbirlər 
müzakirə edilməklə müvafiq göstərişlər 
verilib. 

Ötən kollegiya iclasından keçən 
müddətdə bir çox ölkələrin Baş proku-
rorlarının rəhbərlik etdikləri nümayəndə 
heyətlərinin, beynəlxalq təşkilat və qu-
rumların rəhbərlərinin ölkəmizə işgüzar 
səfərlərinin önəmi barədə iclas iştirakçı-
larına məlumat verilib.

İclasda Azərbaycan Respublikası 
Prezidentinin 2021-ci il 7 may tarixli 
Fərmanı ilə yaradılmış “Elektron proku-
rorluq” informasiya sisteminin tətbiqindən 
irəli gələn vəzifələrin icrası ilə əlaqədar 
Baş Prokurorluq üzrə yaradılmış İşçi 
qrup tərəfindən görülmüş işlər və 
qarşıda duran vəzifələrə dair cinayət 
təqibindən kənar icraatlar idarəsinin 
rəisi Elnur Musayev, normativ-hüquqi 
aktların rəsmi şərhinin verilməsinə dair 

Azərbaycan Respublikasının Konstitusi-
ya Məhkəməsinə göndərilən sorğuların 
və qanunvericilik təşəbbüsü qaydasında 
hazırlanan qanun layihələri ilə bağ-
lı Hüquqi təminat və insan hüquqları 
məsələləri idarəsinin rəisi Aynur Os-
manova, Vahid məhkəmə təcrübəsinin 
formalaşdırılması məqsədilə cinayət və 
cinayət-prosessual hüquq normalarının 
tətbiqi vəziyyətinin ümumiləşdirilməsi ilə 
əlaqədar Azərbaycan Respublikasının 
Ali Məhkəməsinə göndərilən sorğularla 
bağlı Dövlət ittihamının müdafiəsi üzrə 
idarənin rəisi Orxan İsayev, “Prokuror-
luq orqanlarının sosial media siyasəti 
haqqında” Təlimatın layihəsi ilə bağlı 
Mətbuat xidmətinin rəhbəri Günay 
Səlimzadə, “Prokurorluq orqanlarında 
qulluq keçmə haqqında” Azərbaycan 
Respublikası Qanununa uyğun ola-
raq icrası həvalə olunmuş vəzifələrə 
təyinatlara razılıq verilməsi və həmçinin 
Prokurorluğa qulluğa qəbul barədə 2021-
ci il mayın 31-də elan olunmuş müsabiqə 
üzrə müəyyən edilmiş yerlərin sayının 
artırılması ilə bağlı Kadrlar idarəsinin 
rəisi Natiq Hüseynov məruzələrlə çıxış 
ediblər.

Kollegiya üzvləri çıxış edərək 
müzakirələr ətrafında təkliflərini 
bildiriblər.

İclasa yekun vuran Baş prokuror 
Kamran Əliyev Azərbaycan Respub-
likasının Prezidenti İlham Əliyevin 
rəhbərliyi ilə ölkəmizin hərtərəfli tərəqqisi 
istiqamətində digər hüquq-mühafizə 
orqanları ilə əlaqəli şəkildə prokurorluq 
orqanlarının üzərinə düşən vəzifələri 
layiqincə yerinə yetirəcəyinə əminliyini 
ifadə edib.

Hadrut qəsəbəsi, Tuğ və Çinarlı kəndlərində 
mədəni-tarixi və dini abidələrə,  

həmçinin Azıx mağarasına baxış keçirilib

AZƏRTAC xəbər verir ki, işçi 
qrupların üzvləri səfər çərçivəsində 
ilk olaraq Çinarlı kəndində yerləşən 
alban məbədinə, daha sonra Hadrut 
qəsəbəsinin tarixi mərkəzində yerləşən 
XII əsrə aid alban kilsəsinə baxış 
keçiriblər. 

Daha sonra heyət Tuğ kəndinə səfər 
edib. Tuğun panoramasını və tarixi 
memarlıq landşaftını təyin edən kəndin 

çoxsaylı ənənəvi Qarabağ dağətəyi ey-
vanlı yaşayış evlərinin, yerli əhəmiyyətli 
memarlıq abidəsi olan Dizaq Məlik Sa-
rayının qalıqlarına və alban kilsələrinə 
baxış keçirilib.

Orta əsrlərin sonlarında Tuğ ətraf 
ərazilərin ən iri və vacib yaşayış 
məntəqələrindən biri olub. Burada 
müdafiə tikililərinin qalıqları, iri tağlı 
hovuzlu bulaqlar, XVIII əsrə aid tarixi 
körpülər var. Tuğ kəndində yerləşən tari-
xi memarlıq abidələrindən ikisi ölkə, üçü 
isə yerli əhəmiyyətli abidə kimi dövlət 
mühafizəsinə götürülmüşdür. 

Tuğ kəndinin tarixi məkanlarına 
ətraflı baxışdan sonra hər iki qrupun 

üzvlərinin iştirakı ilə səyyar iclas ke-
çirilib. İclasda Dövlət Turizm Agentliyi 
tərəfindən təqdim olunmuş “Hadrut 
turizm inkişaf konsepsiyası” və “Tuğ tu-
rizm inkişaf konsepsiyası”, bu ərazilərdə 
turizm və rekreasiya zonasının yara-
dılması və mədəni irsin qorunması ilə 
bağlı konservasiya və restavrasiya 
layihələrinin icra edilməsi barədə ətraflı 
müzakirələr aparılıb. 

Səfər dünya əhəmiyyətinə malik Azıx 
mağarasına Elm, təhsil və mədəniyyət 
məsələləri üzrə İşçi qrup tərəfindən 
cəlb olun mütəxəssislərin də iştirakı ilə 
baxışla bitib.

AZƏRTAC xəbər verir ki, başlanğıcını 
Hacıqabul-Horadiz-Ağbənd-Zəngəzur 
dəhlizi magistral avtomobil yolunun 
Xudafərin su anbarı yaxınlığından keçən 
hissəsindən götürən Xudafərin-Qubadlı-
Laçın avtomobil yolunun uzunluğu 56,4 
kilometr təşkil edir. Sözügedən yolun 
Xanlıq yaşayış məntəqəsindən ayrılaraq, 
Qubadlı şəhərinə qədər uzunluğu 14 
kilometr olan yeni avtomobil yolunun da 
inşası icra olunur. Qeyd edilən yolların 
ümumi uzunluğu isə 70,4 kilometrdir.

Dövlətimizin başçısının tapşırığı-
na əsasən Xudafərin-Qubadlı-Laçın 
avtomobil yolu Qarabağın inkişaf planı 
nəzərə alınmaqla, 4 hərəkət zolaq-
lı olmaqla, I texniki dərəcəyə uyğun 
inşa olunur. Belə ki, hazırda yolun 
genişləndirilərək profilə salınması və 
21.5 metr enində yeni torpaq yatağının 
inşası həyata keçirilir. Yolun layihə üzrə 
hərəkət hissəsinin eni 14 metr, çiyin 
hissələrin eni isə 2x2 metr təşkil edəcək.

Tikinti işləri çərçivəsində Xudafərin-
Qubadlı-Laçın avtomobil yolunun 37 
kilometrlik hissəsində torpaq yatağının 
inşası işləri aparılır. “İnşaat Norma və 
Standartları”na uyğun olaraq yolun 10 
kilometrlik hissəsində torpaq yatağının 
təbii relyef səviyyəsinə qaldırılması 
və genişləndirilməsi, yol yatağı hazır 
olan 4 kilometrlik hissədə yol əsasının 
tikintisi işləri yekunlaşdırılıb. Sözügedən 

hissədə artıq asfalt-beton örtüyünün 
döşənməsi işlərinə başlanılıb. 

Yeni inşa edilən yol boyunca 
layihəyə uyğun suların ötürülməsini 
təmin etmək məqsədilə dairəvi borular 
və düzbucaqlı su keçidləri, həmçinin 
əsas yolda 5 və yanaşma yollarında 
daha 5 yeni avtomobil körpüsünün 
tikintisi də layihə üzrə icra olunan 
işlərdəndir. Körpülər əsas yolun təqribən 
10-cu, 22-ci, 32-ci və 38-ci kilometrdə, 
həmçinin Qubadlı şəhərinə gedən 
avtomobil yolunun 1-ci kilometrində inşa 
edilir. 

Bundan başqa, Xanlıq-Qubadlı yolu 
ilə kəsişmədə müxtəlif səviyyəli yol 
qovşağının tikintisi də davam etdirilir. 
Artıq layihə üzrə 26 dairəvi, 8 düzbucaq-

lı boru və 9 yeraltı keçid tikilib, 188 metr 
istinad divarı inşa olunub. 

İş həcmi və layihənin qısa müddət 
ərzində yekunlaşdırılması tapşırığı 
nəzərə alınaraq, tikintini AAYDA-nın “37 
N-li Yol İstismarı” MMC ilə subpodratçı 
şirkət olaraq Türkiyənin Polat Yol Yapı 
San. və Tic. Anonim Şirkəti birgə icra 
edir.

Yeni Xudafərin-Qubadlı-Laçın 
avtomobil yolu işğaldan azad edilmiş 
Zəngilan, Qubadlı və Laçın rayonlarının 
ərazisindən keçir. Avtomobil yolu Qu-
badlı və Laçın şəhərləri də daxil olmaq-
la, sözügedən rayonların 30-dan artıq 
yaşayış məntəqəsini əhatə edir.

Bütün yollar Qarabağa aparır...

Azərbaycan Respublikasının işğaldan azad edilmiş 
ərazilərində məsələlərin mərkəzləşdirilmiş qaydada həll 
edilməsi üçün yaradılmış Əlaqələndirmə Qərargahının 

nəzdində fəaliyyət göstərən İdarələrarası Mərkəzin Ekoloji 
məsələlər üzrə İşçi Qrupun növbəti iclası keçirilib. İclasda 
İşçi Qrupda təmsil olunan müvafiq dövlət qurumlarının 
nümayəndələri iştirak ediblər.

Azərbaycan Respublikasının 
Prezidenti İlham Əliyevin 
oktyabrın 9-da Xocavənd rayon 
ictimaiyyətinin nümayəndələri 
ilə görüşü zamanı səsləndirdiyi 
göstərişlərdən irəli gələn 
məsələlərin həlli ilə bağlı 
Əlaqələndirmə Qərargahının 
İdarələrarası Mərkəzinin Elm, 
təhsil və mədəniyyət, eləcə də 
Şəhərsalma məsələləri üzrə 
işçi qruplarından ibarət heyət 
dekabrın 10-da Xocavənd 
rayonun Hadrut qəsəbəsinə, Tuğ 
və Çinarlı kəndlərində yerləşən 
mədəni, tarixi və dini abidələrə 
və Azıx mağarasına baxış 
keçirmək məqsədi ilə bölgəyə 
səfər edib. 

Qarabağ və Şərqi Zəngəzur iqtisadi 
rayonları ərazisində dövlətimizin başçısının 
tapşırığı ilə icra olunan və işğaldan azad 
edilmiş rayon və kəndlərin sosial-iqtisadi 
inkişafında mühüm rol oynayacaq yol 
infrastrukturu layihələrindən biri olan 
Xudafərin-Qubadlı-Laçın avtomobil 
yolunun asfaltlanması işlərinə start verilib. 

Azərbaycan Respublikası  
Nazirlər Kabinetinin Qərarı

“İri dövlət şirkətlərinin gəlirlər 
və xərclər smetaları haqqında” 
Azərbaycan Respublikası Nazirlər 
Kabinetinin 2016-cı il 30 dekabr tarixli 
534 nömrəli Qərarında dəyişiklik 
edilməsi barədə

  Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti 
qərara alır:

Azərbaycan Respublikası Nazirlər 
Kabinetinin 2016-cı il 30 dekabr tarixli 

534 nömrəli Qərarı (Azərbaycan Res-
publikasının Qanunvericilik Toplusu, 
2016, № 12, maddə 2249; 2017,  
№ 7, maddə 1497; 2018, № 1, maddə 
124, № 7 (II kitab), maddə 1621, № 12  
(II kitab), maddə 2757; 2019, № 3, 
maddə 553) ilə təsdiq edilmiş “Gəlirlər 
və xərclər smetaları hazırlanmalı, 
təsdiq edilməli və icrası üzrə monitorinq 
aparılmalı olan iri dövlət şirkətlərinin 
Siyahısı”nda aşağıdakı dəyişikliklər 
edilsin:

1. 1-ci, 3-cü, 4-cü, 7-ci, 8-ci və 
10-1-ci hissələr ləğv edilsin.

2. 11-ci hissə üzrə:
2.1. “Nəqliyyat, Rabitə və Yüksək 

Texnologiyalar Nazirliyinin” sözləri 
“Rəqəmsal İnkişaf və Nəqliyyat Nazirliyi-
nin” sözləri ilə əvəz edilsin;

2.2. “Bakı Beynəlxalq Dəniz Ticarət 
Limanı” Qapalı Səhmdar Cəmiyyəti,” 
sözləri “Azərbaycan Respublikasının 
Kosmik Agentliyi (Azərkosmos),” sözləri 
ilə əvəz edilsin.

Əli ƏSƏDOV 
 Azərbaycan Respublikasının  

Baş naziri

Xudafərin-Qubadlı-Laçın avtomobil 
yolunun asfaltlanması işlərinə başlanılıb

Bu ilin 11 ayında sosial sığorta daxilolmaları 
303,4 milyon manat və ya 9,7 faiz artıb

Ö lkəmizdə aparılan sosial-iqtisadi isla-
hatların müsbət nəticələri sosial sığorta 
daxilolmalarında da artım dinamikasının 
davam etməsinə şərait yaradıb. 

2021-ci ilin yanvar-noyabr aylarında Əmək və Əhalinin 
Sosial Müdafiəsi Nazirliyinin tabeliyindəki Dövlət Sosial 
Müdafiə Fonduna məcburi dövlət sosial sığortası üzrə 
daxilolmalarda ötən ilin eyni dövrünə nisbətən 303,4 milyon 

manat və ya 9,7 faiz artım qeydə alınıb. 
Nazirliyin İctimaiyyətlə əlaqələr və kommunikasiya 

şöbəsindən AZƏRTAC-a verilən məlumata görə, daxilol-
malarda artım büdcə təşkilatları üzrə 2,7 faiz, qeyri-büdcə 
təşkilatları üzrə 11,5 faiz təşkil edib. 

Məcburi dövlət sosial sığorta sistemində iştirak etmək 
işçinin əmək və sosial hüquqlarına, onun və ailə üzvlərinin 
gələcək sosial müdafiəsinə  təminat yaradır.

